
   Broj: 02/1-______ /25
   Datum, ___.___.2025.godine                                                                                                                                                                                                                                                                                                                                                                                                                                                                                                             
Na osnovu Programa utroška sredstava iz Budžeta općine Kakanj za podsticaj razvoja poduzetništva i obrta za 2025. godinu (Službene novine Općine Kakanj, broj: 3/25 i 12/25) Općinski načelnik objavljuje
JAVNI POZIV

za podnošenje zahtjeva za odobravanje i dodjelu podsticajnih sredstava 

za razvoj poduzetništva i obrta za 2025. godinu, 
“Podsticaj za novoosnovane poslovne subjekte”
Predmet javnog poziva

Predmet Javnog poziva je dodjela podsticajnih sredstava za novoosnovane poslovne subjekte, u svrhu podsticanja samozapošljavanja i razvoja poduzetništva na području općine Kakanj.
Korisnici podsticajnih sredstava

Pravo na podsticajna sredstva imaju:

1. Fizička lica koja su registrovala djelatnost u skladu sa Zakonom o obrtu i srodnim djelatnostima (osnovna djelatnost), izuzev djelatnosti iz oblasti poljoprivrede i taksi prijevoza;

2. Pravna lica registrovana kao društva sa ograničenom odgovornošću (d.o.o).

Uslovi za ostvarivanje prava na podsticajna sredstva
Podsticajna sredstva mogu ostvariti poslovni subjekti koji ispunjavaju sljedeće uslove:
· da vlasnik/osnivač poslovnog subjekta ima prebivalište na području općine Kakanj;

· da je poslovni subjekt registrovan i da djelatnost obavlja na području općine Kakanj;

· da je poslovni subjekt registrovan u periodu od 10.04.2024.godine do 31.08.2025. godine;
· da ima najmanje jednog zaposlenog;

· da nema dospjelih, a neizmirenih obaveza po osnovu javnih prihoda;

· da podnosilac zahtjeva, kao ni članovi njegove uže porodice (roditelji, djeca, supružnik), nisu prethodno koristili podsticajna sredstva Općine namijenjena za samozapošljavanje; 
· da vlasnik/osnivač poslovnog subjekta, kao ni članovi njegove uže porodice, nemaju niti su u prethodnom periodu imali istu ili sličnu registrovanu djelatnost, osim u opravdanim slučajevima (penzionisanje, invalidnost i druge objektivne okolnosti koje su onemogućile nastavak obavljanja djelatnosti);

· da podnosilac zahtjeva nije korisnik podsticajnih sredstava drugih nivoa vlasti (federalnog, kantonalnog i sl.) namijenjenih za novoosnovane poslovne subjekte.
Iznos i namjena podsticajnih sredstava

Sa odabranim korisnicima podsticaja zaključit će se ugovori kojim će se regulisati međusobna prava i obaveze ugovornih strana. Korisnicima koji zaključe ugovor sa Općinom Kakanj isplatit će se iznos od 7.200,00 KM, namijenjen za sufinansiranje troškova obaveznih doprinosa za jednu zaposlenu osobu (PIO, zdravstveno osiguranje i osiguranje za slučaju nezaposlenosti), u maksimalnom mjesečnom iznosu  600,00 KM, za period od 12 mjeseci. Korisnici će biti obavezni održavati registrovanu djelatnost najmanje 24 mjeseca od dana zaključivanja ugovora.

U slučaju prijevremenog raskida ugovora, korisnik je dužan izvršiti povrat 50% ukupno isplaćenih sredstava na račun Općine Kakanj.

Iznos pojedinačnih podsticajnih sredstava može biti korigovan u skladu sa raspoloživim budžetskim sredstvima i brojem prihvatljivih prijava.

Potrebna dokumentacija 

Zainteresovani poslovni subjekti uz prijavu na javni poziv dostavljaju sljedeću dokumentaciju (original ili ovjerena kopija):

1. Potpisan i ovjeren zahtjev koji se može preuzeti na prijemnoj kancelariji Općine Kakanj, Službi za privredu, urbanizam i zaštitu okoline Općine Kakanj ili na web stranici Općine Kakanj;

2. Potvrdu o prebivalištu;
3. Rješenje o registraciji djelatnosti;
4. Obavještenje o razvrstavanju djelatnosti prema Klasifikaciji djelatnosti;
5. Obrazac JS3100 za prijavljenog radnika/vlasnika;
6. Ovjerenu izjavu da će registrovanu djelatnost održavati najmanje 24 mjeseca od dana potpisivanja ugovora;
7. Ovjerenu izjavu da podnosilac zahtjeva i članovi njegove uže porodice nisu bili korisnici podsticajnih sredstava Općine namijenjenih za samozapošljavanje; 
8. Ovjerenu izjavu da vlasnik/osnivač poslovnog subjekta i članovi njegove uže porodice nemaju niti su imali istu ili sličnu djelatnost, osim u opravdanim slučajevima (penzionisanje, invalidnost i druge objektivne okolnosti koje su onemogućile nastavak obavljanja djelatnosti);
9. Ovjerenu izjavu da podnosilac zahtjeva nije korisnik podsticajnih sredstava drugih nivoa vlasti namijenjenih za novoosnovane poslovne subjekte.

Način i rok za podnošenje prijava
Prijave sa potrebnom dokumentacijom dostavljaju se putem prijemne kancelarije Općine Kakanj ili poštom na adresu Općina Kakanj – Služba za privredu, urbanizam i zaštitu okoline, Ulica branilaca 1, 72240 Kakanj sa naznakom: „Prijava na Javni poziv – Podsticaj za novoosnovane poslovne subjekte“. 
Rok za podnošenje prijava je 30.10. 2025. godine.  
Dodatne informacije

Sve dodatne informacije mogu se dobiti putem telefona: 032 771 848 ili u prostorijama Službe za privredu, urbanizam i zaštitu okoline Općine Kakanj, Odsjek za lokalni ekonomski razvoj,  I sprat, zgrada Općine Kakanj svakim radnim danom od 07:00 - 15:30 sati.
  DOSTAVLJENO:                                                                                 OPĆINSKI NAČELNIK

 1. Mediji,                                                                                                     _______________
 2. Web stranica,                                                                                          Mirnes Bajtarević   
 3. Oglasna ploča Općine,

 4.  a/a.  





